
BO„LAJAK MUTAXASSISLARNI AMALIY KASBIY TAYYORLASHDA 

“MATERIALSHUNOSLIK” FANINI BOSHQA FANLAR BILAN INTEGRATSIYALASHGA 

TA‟SIR ETUVCHI OMILLAR 

 

Abduraxmonova Shohidaxon Abduqodirovna,  

Toshkent irrigatsiya va qishloq xo‘jaligini  

mexanizatsiyalash muhandislari instituti  

Milliy tadqiqot universiteti assistenti,  

 

Ushbu maqolada integratsiyalashgan ta‘lim muhitida bo‘lajak mutaxassislarning amaliy kasbiy 

tayyorgarligini takomillashtirishda ta‘lim texnologiyasini fanlararo integratsiyalab ishlab chiqishda 

qo‗llanilgan asosiy qoidalar, ta‘lim usuli va texnikasi, tashkil qilish shakli, vositasi, kommunikatsiya 

usullari, berilgan ma‘lumotlarni nazorat qilish usullari va vositalari, baholash va nazorat qilish tartiblari 

yosh texnik mutaxassislarni texnik apparatlarni o‗rganish va uni qo‗llash, moddalarning tuzilishi, ularning 

tarkibi va kimyoviy o‗zgarish jarayonlarini matematik modelini tuzish va tahlil qilish orqali ularni mustaqil 

fikrlashga o‗rgatish ilmiy asoslangan.. 

Kalit so’zlar: integratsiya, muammoli integratsiya, amaliy integratsiya, metodologik integratsiya, 

differensiatsiya, analizatorlik, maydalanish, verbalizm. 

 

ФАКТОРЫ, ВЛИЯЮЩИЕ НА ИНТЕГРАЦИЮ «МАТЕРИАЛОВЕДЕНИЯ» С ДРУГИМИ 

ДИСЦИПЛИНАМИ В ПРАКТИЧЕСКОЙ ПРОФЕССИОНАЛЬНОЙ ПОДГОТОВКЕ 

БУДУЩИХ СПЕЦИАЛИСТОВ 

 

В данной статье основными правилами, используемыми при междисциплинарной комплексной 

разработке образовательных технологий совершенствования практической профессиональной 

подготовки будущих специалистов в интегрированной образовательной среде, являются 

образовательные методы и приемы, организационные формы, средства, способы коммуникации, 

контроль выдаваемой информации. основанные на науке методы и средства, процедуры оценки и 

контроля, необходимость научить молодых специалистов самостоятельно мыслить, изучая и 

используя технические средства, создавая и анализируя математические модели строения веществ, 

их состава и процессов химического изменения. 

Ключевые слова: интеграция, проблемная интеграция, практическая интеграция, 

методологическая интеграция, дифференциация, анализ, шлифование, вербализм. 

 

FACTORS AFFECTING THE INTEGRATION OF «MATERIAL SCIENCE» WITH OTHER 

DISCIPLINES IN THE PRACTICAL PROFESSIONAL TRAINING OF FUTURE SPECIALISTS 

 

In this article, the main rules used in the interdisciplinary complex development of educational 

technologies for improving the practical training of future specialists in an integrated educational 

environment are educational methods and techniques, organizational forms, means, methods of 

communication, control of the information provided. science-based methods and tools, assessment and 

control procedures, teach young technicians to think independently by studying and using technical tools, 

creating and analyzing mathematical models of the structure of substances, their composition and chemical 

change processes. 

Keywords: Integration, problem integration, practical integration, methodological integration, 

differentiation, analysis, polishing, verbalism. 

 

Kirish. Xalqaro tajribalarga ko‘ra, oliy ta‘lim, fan va ishlab chiqarish bilan integratsiyalash hamda 

nazariy va amaliy kasbiy ta‘limni uyg‘unlashtirish, bo‘lajak mutaxassislarning kasbiy kompetensiyalarini 

shakllantirishni taqozo etadi. Talabalarda kasbiy bilim va ko‘nikmalarni rivojlantirishga oid ko‘plab ilmiy 

tadqiqot ishlari olib borilishiga qaramasdan, bozor munosabatlari qaror topayotgan bir sharoitda mehnat 

bozorida yuzaga keluvchi hayotiy raqobatga bardosh bera oladigan umumkasbiy va maxsus fanlarini puxta 

o‘zlashtirgan, muayyan vaziyatlarni to‘g‘ri baholay oluvchi iqtisodiyotning turli tarmoqlarida mehnat 

ANIQ VA TABIIY FANLARNI O„QITISH 

faoliyatini amalga oshira oladigan shaxs sifatida tarbiyalash uchun ularda zarur va yyetarli darajadagi kasbiy 

tayyorgarlikni fanlararo aloqadorlik vositasida shakllantirish zarurligini taqozo etmoqda.  

Mamlakatimizda zamon talablari asosida ta‘lim jarayonini tashkil etish, jumladan, oliy ta‘lim tizimi va 

professional ta‘lim uzviyligini ta‘minlash, ta‘lim mazmunini integratsiyalash, axborot kommunikatsiya 

texnologiyalarini joriy etish orqali yuqori malakali kadrlar tayyorlashga alohida e‘tibor qaratilmoqda. 

O‘zbekiston Respublikasi oliy ta‘lim tizimini 2030-yilgacha rivojlantirish konsepsiyasida uzoq istiqboldagi 

maqsadli vazifalardan kelib chiqib, ustuvor vazifalarni amalga oshirish natijasida oliy ta‘lim 

muassasalarining ishlab chiqarish korxonalari, tashkilotlar, ilmiy-tadqiqot muassasalari bilan o‘zaro 

manfaatli hamkorligini ta‘minlash ko‘zda tutilgan [1]. 

Materialshunoslik faning mazmunida kimyoviy texnologiya jarayonlarning mohiyatini tushunish, 

ishlab chiqarishdagi xomashyo materiallar va tayyor mahsulotlarning mexanik, elektr va magnit xossalari 

kimyoviy tarkibi, strukturasi, faza tarkibini aniqlash, magnit usullar, yadro magnit rezonans, 

elektroparamagnit rezonans, rentgenografik tahlil usullarining fizikaviy asoslarini bilish, magnit usullar, 

yadro magnit rezonans, elektroparamagnit rezonans, rentgenografik tahlil usullarini qo‗llash imkoniyatlari va 

zamonaviy asbob-uskunalarini konstruksiyasi, ishlash tarzini bilish hamda ularni real texnik jarayonlarga 

tatbiq etish ko‗nikmalarini tayyorlangan qurilmalardan foydalanib fanlararo integratsiyaviy bilimlar asosida 

hosil qilishdan iboratdir. Materiallarning talab darajasida fizik-kimyoviy xossalarga javob berishi ularning 

kimyoviy va mineralogik tarkibi, hamda strukturasi bir nechta fanlar integratsiyasida olingan bilimlar 

orqaligina ta‘minlanadi. Shuning uchun bu xossalarni o‗rganishda materiallarning mexanik, elektr va magnit 

xossalari muhim ahamiyat kasb etib zamonaviy fizik-kimyoviy tahlil usullari, jumladan yadro magnit 

rezonans, neytonno aktivatsion analiz, elektron paramagnit rezonans va rentgenografik taxlil usillarini 

tayyorlangan qurilmalarda materialshunoslik fanini boshqa o‗quv fanlari bilan integratsiyalash jarayonida 

o‗rganish kimyoviy texnologiya sohasi uchun muhim hisoblanadi [2]. 

Binobarin, ta‘lim texnologiyasini fanlararo integratsiyalab ishlab chiqishda qo‗llanilgan asosiy 

qoidalar ta‘lim usuli va texnikasi, tashkil qilish shakli, vositasi, kommunikatsiya usullari, berilgan 

ma‘lumotlarni nazorat qilish usullari va vositalari, baholash va nazorat qilish tartiblari yosh texnik 

mutaxassislarni, texnik apparatlarni o‗rganish va uni qo‗llash, moddalarning tuzilishi, ularning tarkibi va 

kimyoviy o‗zgarish jarayonlarini matematik modelini tuzish va tahlil qilish orqali ularni mustaqil fikrlashga 

o‗rgatishdir. 

Tadqiqot obyekti. Keyingi paytlarda oliy ta‘lim muassasalarida fanlar integratsiyasi muammosiga 

e‘tibor ortib bormoqda. Oliy ta‘lim muassasalarida fanlar integratsiyasining zamonaviy turi bilishning 

umumiy ilmiy shakllari va vositalarining vujudga kelishi bilan bog‗liq.  

Integratsiyalashga zamonaviy oliy ta‘lim mazmunini yangilashning yetakchi prinsiplaridan biri 

sifatida qarash lozim. Ammo bunda integratsiya barcha fanlarni to‗lig‗icha birlashtirish emas, balki bir-birini 

o‗zaro to‗ldirish, fan mavzulariga mos bilimlarni topib butlash nuqtayi nazaridan yondashib, fizika fanining 

―Materialshunoslik‖ fani bilan integratsiyalashuv masalasi tadqiq qilinadi. Natijada quyidagi muammolar 

o‗rganiladi [3]: 

- oliy ta‘lim muassasalarida ―Materialshunoslik‖ fani bilan Fizika fanining o‗quv dasturlari o‗rganilib, 

ularning integratsiyalashuv imkoniyatlari aniqlanadi; 

- fizika fani o‗qituvchilari yyetarli darajadagi sohaga oid ma‘lumotlarga ega bo‗lmog‗i lozim; 

- mexanik harakat, elektr kuchlari, jismlarni kinematik va mexanik xossalari kurslarida fizik 

jarayonlarda ularning harakatlanishi haqida, fizik qonuniyatlar to‗g‗risidagi tushunchalarga ega bo‗lish talab 

etiladi. 

Fizika va Materialshunoslik fanlarining integratsiyalashuviga birinchi pedagogik talab, uni yaratish 

mumkin bo‗lgan yondashuvlarini tanlash hisoblanadi. Pedagogikada ikki xil yondashuvdan foydalaniladi: 

ko‗p fanlilik va fanlararo. 

Birinchi holda (ko‗p fanlilik) alohida qaralayotgan fanlar mazmuni integratsiyalanadi. Muhimi, fan 

bo‗yicha dastur va darsliklarga mos keluvchi mazmun bo‗yicha ish olib boriladi. Bunda ikki holat bo‗yicha 

topshiriq qo‗yiladi: birinchidan, fanni tizimli o‗rganish jarayonida qo‗llanuvchi predmet mazmunini tanlash, 

ikkinchidan, ma‘lum mantiqqa asosan bo‗lim va kurs mazmunini guruhlash. 

Ikkinchi holda, (fanlararo) kursning integrallashuv xarakteri belgilangan tartibdagi, yetakchi fanlararo 

g‗oya va muayyan ketma-ketlikdagi ma‘lumotlar, yetakchi fanlararo g‗oya miqdori, mustaqil, biluv va 

tarbiyaviy qiymatga ega bo‗lgan alohida fan mazmunini ta‘minlaydi [4]. 

Fizika bilan Materialshunoslik fanlarining integrallashuviga qo‗yiladigan pedagogik talablardan biri 

o‗rganiladigan material mohiyatini ifodalovchi, ichki birlik va organik butunlikni ta‘minlovchi, o‗quv fani 

mazmunida tizimli bog‗lanish vazifasini bajaruvchi, bu mazmun ―sterjen‖ hisoblanmish yetakchi g‗oya 

hisoblanadi. 

Ikkinchi pedagogik talab, bizning fikrimizcha, integratsiyalash uchun asoslarni aniqlash hisoblanadi. 

Integratsiyalash asosi sifatiga quyidagilar kiradi [5]: 

- Fizika va Materialshunoslik kurslarining turdoshligi;  

- o‗rganiladigan obyektning yoki holatlarning yaqinligi yoki mos kelishi; 

- o‗rganiladigan obyekt yoki holatlarni tadqiq qilishda bir xil yoki yaqin metodlardan foydalanish; 

- integrallashuvchi Fizika va Materialshunoslik fanlarining umumiy qonuniyat va nazariy 

konsepsiya asosida tuzilganligi; 

- Fizika va Materialshunoslik fanining yaqinligi; 

- Fizika va Materialshunoslik fanlari bo‗yicha dasturlardagi yetakchi g‗oyalarning birligi. 

Fizika va Materialshunoslik kurslarining uchinchi talabi integrativ kursning istiqbol maqsadi va uni 

amalga oshirishga yo‗naltirilgan aniq vazifalarni belgilash hisoblanadi. 

―Materialshunoslik‖ fanining Fizika fani bilan integrallashuviga to‗rtinchi pedagogik talab deb, 

o‗qituvchi va talaba (o‗qituvchining o‗rgatuvchilik faoliyati va talabaning o‗quv-biluv harakatlari) 

harakatlarining uyg‗unlashuvidir [6]. 

Integratsiyalashuvning beshinchi pedagogik talabi ta‘lim mazmuni, tashkiliy shakli, metodi, 

talabalarning qobiliyatlari va imkoniyatlarini hisobga olgan holda, o‗qitish usulini tanlashni ifoda etuvchi 

ta‘lim texnologiyasi hisoblanadi. 

Oltinchi pedagogik talab shuki, bilishning har xil metodlari va ta‘limning kognetiv maqsadlaridan 

foydalanib talabalarni ijodiy va tadqiqiy faoliyatga chorlash hisoblanadi. 

―Materialshunoslik‖ fanining Fizika fani bilan integrallashuviga qo‗yilgan yettinchi pedagogik talab 

yuqorida qarab chiqilgan barcha talablarni kompleks va organik birlikda va o‗zaro bog‗liqlikda amalga 

oshirishdir. Bu talab maxsus tashkil etilgan ta‘lim sharoitida amalga oshadi. 

Metodika. Bugungi kunda butun Respublika bo‗yicha oliy ta‘lim tizimida fizikaviy jarayonlarga oid 

kurslarni o‗qitishni to‗la zamonaviy kompyuter dasturlari yordamida tashkillashtirish dolzarb muammo 

hisoblanadi. Shu muammo ustida ilmiy izlanishlar olib borilayotganiga qaramay hanuzgacha to‗la-to‗kis hal 

etilgani yo‗q. Buning bir qator sabablari mavjud bo‗lib, ulardan asosiylari [7]: 

- Ta‘lim muassasalarining kompyuter texnologiyasi bilan yyetarlicha ta‘minlanmaganligi; 

- o‗qituvchilarning kompyuter texnologiyalari bilan ishlashga tayyor emasligi; 

- kompyuter grafikasini bajarish bo‗yicha dasturiy ta‘minotni to‗g‗ri tanlash muammosi hal 

etilmaganligi. 

Aniq fanlar nazariy materiallarining amaliyot bilan bog‗liq holda mustahkamlanishini talab etadi. 

Fizika darslari ham ana shunday fanlar sirasiga kiradi. Oliy ta‘lim tizimida nazariya bilan amaliyotning 

birligi qoidasi dastavval o‗quv fanining mazmuni va o‗ziga xos xususiyatiga bog‗liq holda o‗qish jarayonida 

amalga oshiriladi. Kompyuterlashgan darslarda mavzudagi nazariy materialning ko‗pligi va uning yangi 

ma‘lumotlar bilan boyitilganligi, mavzu uchun tanlangan jadvallar, jismlar tasviri tushirilgan rasmlardagi 

tabiiylik talabalarning diqqatini tortishi, undagi mavjud bilimlarini boyitishi, uzoq muddat yodda saqlash 

imkonini beradi. 

Kompyuterlashgan dasturlar asosida tashkil etilgan o‗quv jarayonida nazariya bilan amaliyotning 

birligi qoidasining izchillik bilan amalga oshirilishi oqibatidagina talabalar materialning tub mohiyatini, 

tabiat va inson hayotidagi ahamiyatini ilmiy asosda, atroflicha to‗g‗ri, chuqur tushunib oladilar va kelajakda 

amaliy faoliyatlari uchun zarur bo‗lgan mahorat, ko‗nikma va malakalar hosil qiladilar. Mavzulardagi 

qiziqarli ma‘lumotlar ketma-ketligi, o‗z-o‗zini nazorat qilishi uchun o‗rgatuvchi test dasturlari, 

o‗zlashtirishni osonlashtirish maqsadida tuzilgan dasturlar talabalarni individual shug‗ullanishga undaydi. 

Hatto zarur sharoitlarda o‗qituvchisiz o‗quv faoliyatini tashkil etishi va unda salbiy ta‘sirlar sezilmasligi 

aniqlandi [8]. 

Shu o‗rinda ta‘kidlash joizki, talabalarning faolligini rivojlantirish, ularning o‗quv faoliyatlarini 

takomillashtirish tufayli, ayni vaqtda, o‗qitishda yuksak samaradorlikka erishiladi, ya‘ni o‗quv jarayoni 

tezlashadi. 

―Materialshunoslik‖ va ―Fizika‖ fani bo‗yicha o‗quv predmeti mazmunini integratsiyalash asoslariga 

ta‘sir etuvchi quyidagi asosiy omillarni ko‗rsatish mumkin (1-rasm). 

Yangi pedagogik va axborot texnologiyalari – bu ta‘lim oluvchilarning individual xususiyatlarini 

hisobga olish va ularning manfaatdorligini (motivasiyasini) oshirishga ko‗maklashish imkoniyatlariga ko‗ra, 

shuningdek, har xil turdagi multimediali o‗quv axborotlarining uyg‗unlashuvi, interfaollik, moslashuvchanlik 

sifatlariga ko‗ra multimedia foydali va mahsuldor ta‘lim texnologiyasi hisoblanadi. 

O„quv reja va namunaviy dasturlarning bir-birini o„zaro belgilashi – bu tanlangan ta‘lim 

yo‗nalishining o‗quv rejasi, o‗quv dasturi va ta‘lim oluvchilarning individual yosh xususiyatlariga mos qilib 

tushuntirish, ta‘lim oluvchilarning sezgi a‘zolarini ko‗proq ishtirok etishiga erishish, ko‗rgazmali 

qurollardan, texnika vositalardan samarali foydalanish, darsda ta‘lim oluvchilarni amaliy faoliyatini tashkil 

etish, ularni mustaqil ishlashga, mustaqil tafakkur qilishga, mantiqiy xulosalar chiqarishga erishishi katta 

ahamiyatga ega. 

 

 

 

 

 

 

 

 

 

 

 

 

 

 

 

 

 

 

1-rasm. O„quv predmetlari mazmunining integratsiyalash asoslariga ta‟sir etuvchi omillari 

 

Moddiy-texnik baza – bu o‗quv muassasalarini qurish, rekonstruksiya qilish va mukammal 

ta‘mirlash, zamonaviy o‗quv va laboratoriya uskunalari, kompyuter jihozlari hamda o‗quv adabiyotlari bilan 

ta‘minlash orqali oliy ta‘lim muassasalarining moddiy-texnik bazasini mustahkamlash bo‗yicha maqsadli 

chora-tadbirlarni amalga oshirishni ko‗zda tutadi. 

Malaka talablari – bu oliy ta‘limning malaka talablari mazkur yo‗nalish bo‗yicha mutaxassis 

tayyorlash, o‗quv reja va fan dasturlarining o‗zlashtirilishini amalga oshirishda O‗zbekiston Respublikasi 

hududidagi barcha oliy ta‘lim muassasalari uchun talablar majmuini ifodalaydi. 

Fan-texnika taraqqiyoti – bu mehnat vositalarini, ishlab chiqarishning eng yangi mahsulotlari va 

materiallarini, texnologik jarayonning, boshqarishning, mehnatni texnik jihatdan qurollantirish hamda 

yuqoridagilarning hammasini yangidan yaratishni o‗z ichiga oladi. 

Ta‟limning jarayoniy va mazmuniy tomonlari birligi – bu ta‘lim ijtimoiy institut sifatida ikki xil 

xususiyatga ega: ta‘limning mazmuniy xususiyatlari, ta‘limning jarayoniy xususiyatlari. Mazmuniy va 

jarayoniy xususiyatlari jihatdan ―ma‘lumot mazmuni‖, ―ta‘lim jarayoni‖ kategoriyalari bilan bog‗liqdir. 

Turli fan sohalarida integratsiya muammolarini tadqiq qilayotgan olimlar qarashlarini umumlashtirgan 

holda fizika faniga integratsiyalashgan yondashuvni joriy qilish bosqichlarini quyidagicha tavsiflash mumkin 

[9]: 

1-bosqichda - mutaxassisligi bo‗yicha integratsiyalashgan ta‘lim yaxlit ta‘limot sifatida qaralib, 

fanning tushunchalari umumiy majmua sifatida talqin qilinadi; 

2-bosqichda - mutaxassisligi bo‗yicha atrof-muhit, tabiat, tarix, madaniyat kabi sohalar bilan 

bog‗liqlikda qaraladi; 

3-bosqichda - insonni o‗rab turgan barcha buyumlarni fizik qonuniyat mahsuli sifatida qabul qilinib, 

analitik baholab boriladi. 

Mutaxassisligi bo‗yicha talabalarni amaliy kasbiy tayyorlashda mazkur bosqichlar uzviyligi va 

uzluksizligining ta‘minlanishi talabalarda mutaxassisligi bo‗yicha kasbiy bilimlari sifatini yanada oshirish 

imkonini beradi. 

Oliy ta‘lim jarayonida o‗quv fanlaridan ―Materialshunoslik‖ va Fizika fanlari mazmunini o‗zaro 

uyg‗unlashtirilgan holda olib borilsa, talabalarning yuqori konstruktiv texnologik tayyorgarligiga erishiladi. 

O‗quv materialining qay darajada tushunarli bo‗lishligi, ularning ongida o‗rnashishi va aynan shu 

ma‘lumotlar yuzasidan bilimning hosil bo‗lishi ta‘limning ko‗rsatmalilik tamoyili bilan belgilanadi. U 

o‗qitish jarayonining sifatini oshiradi, talabalarning bilim olishini osonlashtiradi. 

Xulosa qilib aytish mumkinki, Fizika fanida zamonaviy axborot texnologiyasini integrativ tarzda 

amalga oshirish, o‗quv fani samaradorligini oshirish, talabalarning bilim, ko‗nikma va malakalarini 

rivojlantirishga xizmat qiladi.  

Malaka talablari Yangi pedagogik va 

axborot texnologiyalari 

Fan-texnika taraqqiyoti 

Ta‘limning jarayoniy va 

mazmuniy tomonlari birligi 

O‗quv reja va namunaviy 

dasturlarning bir-birini 

o‗zaro belgilashi 

Moddiy-texnik baza 

O‗quv predmetlari mazmunining 

integrasiyalash asoslariga ta‘sir etuvchi 

omillari 

Muhandis kadrlarni tayyorlashda diqqat e‘tiborni har qanday holatda ham ―Materialshunoslik‖ fanidan 

egallagan bilimlarini amaliy, hayotiy va kasbiy masalalarini yechishda qo‗llay oladigan kadrlar tayyorlashga 

qaratish lozim. Bo‗lg‗usi muhandislarni tayyorlash jarayonida ―Materialshunoslik‖ fani va kasbiy ta‘lim 

orasidagi muammolar holatini o‗rganish hamda bo‗lajak muhandisning zamonaviy modeliga uning kasbiy 

kompetentligi qo‗yiladigan talablarni aniqlash muhim masalalardan hisoblanadi. 

Tanlangan yo‗nalishning malaka talablarida muhandislarni tayyorlashning ta‘lim dasturi minimumi 

sifatida keltirilgan ―Materialshunoslik‖ fanining bilimlari birmuncha keng bo‗lib, o‗quv dasturida 

ko‗rsatilgan ―Materialshunoslik‖ fanini o‗qitish reglament soati miqdori mazkur fan yuzasidan bo‗lajak 

muhandislarga sifatli ta‘lim berish uchun yetarli emas. Binobarin, mana shu holatning o‗zi oliygohlarda 

kasbiy tayyorgarlik jarayonidagi mutaxassislik kompetentligi hamda ta‘lim sifatini oshirishdagi 

ziddiyatlarning asosiylaridan birini belgilaydi. 

Biz olib borgan tadqiqotlar natijasi shuni ko‗rsatadiki, talabalarni amaliy kasbiy tayyorgarligining 

shakllanishida amaliy xarakterdagi fanlararo masalalar asosida o‗qitiladigan umumkasbiy va maxsus kurslar 

muhim didaktiv qiymatga ega bo‗lar ekan.  

Tadqiqot ishimizda o‗quv fanlarini klassifikatsiyalashga erishish, fanlarning 

integratsiyalanish darajasini belgilash, integratsiyalanish kriteriyasiga kirish orqali 

―Materialshunoslik‖ fani asosida fanlarni integratsiyalash texnologiyasini ishlab chiqishga asosiy 

e‘tibor qaratilgan. 

Izlanishlar davomida integratsiyalanuvchi fanlar (―Materialshunoslik‖ va boshqa o‗quv 

predmetlari) sohasida ta‘lim sifatini oshirish tizimi ishlab chiqildi hamda quyidagi ko‗rsatmalarga 

ko‗ra talabalarni amaliy kasbiy tayyorlashning asosi tashkil etildi:  

1. Integratsiyalanish darajasiga ko‗ra fanlarni klassifikatsiyalash imkoniyatini yaratish, 

integratsiyalanish darajasini aniqlash uchun esa fanlarning integratsiyalash kriteriyasini kiritish; 

2. ―Materialshunoslik‖ fanini o‗qitish maqbulligini oshirish uchun talabalarning kasbiy 

ko‗nikmalarini rivojlantirishga fanlararo amaliy xarakterdagi masalalarning saralangan tizimini tadbiq 

qilish; 

3. Kasbiy sohaga oid masalalarni yechishda kompyuterlardan samarali foydalanish. 

Yuqorida sanab o‗tilgan ko‗rsatmalar talabalarni amaliy kasbiy tayyorgarligini 

takomillashtirish shartlarining asosiylari hisoblanadi. Shuning uchun ham mutaxassislarni tayyorlash 

sifati ko‗pincha axborot texnologiyalari vositalaridan o‗z vaqtida aqliy va to‗g‗ri foydalanishga bog‗liq 

bo‗ladi. 

―Materialshunoslik‖ fanining boshqa fanlar bilan amaliy xarakterdagi oraliq masalalar asosidagi 

integratsiyasi mutaxassisning faqat o‗qitilayotgan fan bo‗yicha bilimining  oshishiga yordam 

bermasdan, balki ―Materialshunoslik‖ fanini o‗qitishda erishilgan malaka va ko‗nikmalar hosil 

qiluvchi mutaxassislik fanlarini ham chuqur o‗rganishga asos bo‗ladi. 

Keltirilgan fikrlar mazkur mavzuda ilmiy izlanish olib borishimizga asos bo‗ldi, ―Materialshunoslik‖ 

fanining boshqa fanlar bilan amaliy xarakterdagi oraliq masalalar asosidagi integratsiyasi tizimini ishlab chiqish 

bosh maqsad bo‗lib, integratsiyalanuvchi fanlar sohasida o‗qitish sifatini oshirishda bo‗lajak muhandislarni 

amaliy kasbiy tayyorgarligining asosini tashkil etishga e‘tibor qaratildi. 

Shu nuqtayi nazardan quyidagi masalalarni hal qilish lozim: 

1) muhandislarni tayyorlash jarayonida ―Materialshunoslik‖ fani va kasbiy ta‘lim orasidagi muammolar 

holatini o‗rganish hamda bo‗lajak muhandisni amaliy kasbiy tayyorlashning zamonaviy modeliga uning 

amaliy kasbiy tayyorgarligini takomillashtirishga qo‗yiladigan talablarni aniqlash; 

2) ―Materialshunoslik‖ fanining boshqa fanlar bilan integratsiyasi tizimini ishlab chiqish va undan 

foydalanish imkoniyatlarini asoslab berish; 

3) bo‗lajak muhandislarni amaliy kasbiy tayyorgarligini takomillashtirish asosini tashkil etishning eng 

maqbul usullarini aniqlash; 

4) ―Materialshunoslik‖ fanining boshqa fanlar bilan amaliy xarakterdagi oraliq masalalar asosidagi 

integratsiyasini o‗quv jarayonida qo‗llash uchun o‗quv - uslubiy qo‗llanmalarni ishlab chiqish; 

5) ―Materialshunoslik‖ fanining boshqa fanlar bilan integratsiyasining ishlab chiqilgan tizimini tajribada 

tekshirish va effektiv baholash. 

Tadqiqot; Toshkent irrigatsiya va qishloq xo‗jaligini mexanizatsiyalash muhandislari instituti - 

milliy tadqiqot universiteti bazasida olib borildi. Dastlab texnik qo‗llash jarayonini kuzatish asosida 

integratsiyalanuvchi fanlar muammolarini hal qilish bosqichlarini aniqlash maqsadida psixologik-

pedagogik va uslubiy adabiyotlar nazariy tahlil qilindi. Bo‗lg‗usi mutaxassislarning amaliy kasbiy 

tayyorlashning asosini yaratish, ta‘lim sifatini oshirish, zamonaviy informatsion texnologiyalarni qo‗llash 

zaruriyat yuzasidan ―Materialshunoslik‖ fanini o‗qitishning eng maqbul usul, forma va vositalari tanlandi. 

Yig‗ilgan materiallar saralandi va ular asosida laboratoriya ishlari matni, uslubiy ko‗rsatmalar, o‗quv 

fayllari yaratildi. Bu bosqichning asosiy maqsadi fanlarning integratsiyasi tizimini ishlab chiqish asosida 

―Materialshunoslik‖ fanini o‗qitishning mohiyatini tanlash bo‗ldi. Tadqiqot rivojida fanlar integratsiyasi 

tizimini muvofiqlashtirish va tahrir ishlari amalga oshirildi. 

Shunday qilib, tadqiqot ishida:  

- zamonaviy informatsion texnologiyalar sohasidagi bo‗lajak muhandislarni amaliy kasbiy 

tayyorlashning asosini tuzishga yo‗naltirilgan o‗quv jarayonida ―Materialshunoslik‖ fanining boshqa 

o‗quv fanlari bilan amaliy xarakterdagi oraliq masalalar asosidagi integratsiyasining ishlab chiqilgan 

tizimidan foydalanishning imkoniyati va maqsadga muvofiqligi asoslab berildi. 

- integratsiyalanuvchi fanlarning o‗qitish sifatini oshirish uchun o‗qitish jarayonida informatsion 

texnologiyalardan foydalanish mexanizmi aniqlandi; 

- amaliy xarakterdagi oraliq masalalar asosidagi fanlar integratsiyasining ishlab chiqilgan tizimi 

yordamida mutaxassisning professional shakllanishiga kriterial tavsif berildi. 

Jamiyatimizning rivojlanishini kompyutersiz tasavvur qilish qiyin. Shu qatorda axborot 

texnologiyalarining o‗rni beqiyosdir. 

Ishlarga to‗g‗ri baho berish maxsus ta‘lim sohalari, shu jumladan, Fizika darslarida zamonaviy va 

pedagogik texnologiyalardan foydalanish talabalarning fizik qonuniyatlar va ular to‗g‗risidagi tasavvurlarini 

rivojlantirish, ma‘naviyatini, bilim, ko‗nikma va malaka darajalarini oshirishga imkon beradi. 

Ta‘lim jarayoni mazmunini integratsiyalash va uning mexanizmini ishlab chiqish hamda amaliyotga 

joriy etish muhimligi ta‘kidlangan. Shu jumladan, oliy ta‘lim muassasalarida Fizika fanlarini integratsiya asosida 

o‗qitish ham dolzarb pedagogik muammo hisoblanadi. 

Fikrning mustaqilligi uning mahsuldorligi, samaradorligi bilan uzviy bog‗langan. Fizika fanlaridan 

talabalarda fazoviy tasavvurni rivojlantirishga yo‗naltirishda keng miqyosda maqsadga muvofiq 

foydalanilsa va integratsiyalash asosida talabalarda chuqurroq fikrlashga, bunda ketma-ketlik, mustaqillik, 

tanqidiylik kabi xususiyatlarni tarbiyalashga keng imkon beradi. Ularda ilmiy faraz qilish, mulohaza yuritish, 

tahlil qilish, mulohazalarni bir-biriga bog‗lash, umumlashtirish va aniqlashtirish kabilarni bajarishda ko‗nikma 

va malakalar shakllanishi hamda rivojlanishiga ilk qadam qo‗yiladi. Agar buni biz mustaqil fikrlash deb 

nomlasak, bu mustaqil fikrlashni shakllantirish va mustaqil ishlashga yo‗naltirish orqali fazoviy tasavvurni 

rivojlantirish uchun zamin bo‗ladi. Yo‗naltirilgan masalalardan foydalanishda talabalarga ―yordam berish‖, 

―yo‗naltirish‖, ―qo‗llab-quvvatlash‖ me‘yorlarini yaxshi bilish muhimdir. Mustaqil fikrlash va fazoviy 

tasavvur darajasi turli talabalarda turlicha bo‗ladi. Uning rivojlanishi doimiy mashq qilishni talab qiladi. 

Fundamental fanlarga oid bilimlarni, jumladan Fizika fanidan talabalarning fizik qonuniyat haqidagi 

tasavvurlarini rivojlantirish uchun mashqlardan foydalanish va bilimlarni integrallash muammosi zamonaviy 

ta‘limning eng dolzarb muammolaridan sanaladi. 

Talabalar Fizika va Materialshunoslik fanlarini o‗qish davomida ularda hosil bo‗lgan bilimlar orqali 

mustaqil fikrlash ko‗nikmalarini shakllantirish va ularning darsga bo‗lgan qiziqishlarini orttirish maqsadida 

qiziqarli mavzular, topshiriqlar, misol va masalalar tanlashga alohida e‘tibor berish zarur. Tanlanadigan 

mavzular, masalalar, topshiriqlar aniq bir tizimni tashkil qilishi, o‗ziga xos tanlash usuliga ega bo‗lishi va aniq 

bir maqsadga qaratilishi lozimdir. 

Bugungi kunda xatolar ustida ishlash muammosiga uslubiy adabiyotlarda oliy ta‘limda nihoyatda katta 

ahamiyat berilmoqda. Psixologlarning ta‘kidlashicha, xatolar ustida ishlash, o‗qitishning asosiy 

elementlaridan hisoblanib, biror bir misol, mashqni bajarishga yoki qoidani o‗zlashtirishga nisbatan kam 

ahamiyatga ega emas. Xatolar ustida ishlash talabada xatolardan o‗rganish ko‗nikmasini shakllantiradi. 

Tasvirdagi noto‗g‗ri ma‘lumotlar, noto‗g‗ri qo‗yilgan yoki qoldirib ketilgan belgilar ustida ishlanar ekan, 

talabada nafaqat shu xatolarni takrorlamaslik, balki dars davomida o‗z shaxsiy xatolaridan qochish, ularni 

yengish yo‗llarini qidirish layoqati shakllanadi. Ushbu layoqat talabaga kelgusi hayotida: stanok yonida, 

dalada, operatsiya stoli yonida, tadbirkorlikda, ijodda o‗z natijasini ko‗rsatadi. Xatolar ustida ishlashga 

o‗rgatish nafaqat, an‘anaviy darslarda, balki integratsiyalashgan darslarda ham ko‗rsatadigan samarasiga 

ko‗ra o‗z o‗rniga ega. Chunki integratsiyalashgan darslarda (fizika darslari) talabalarda turli fanlar bo‗yicha 

yo‗l qo‗yilgan xatolarni taqqoslash ulardagi umumiylik va farqlarni aniqlash imkoniyatini yuzaga keltiradi. 

Bu esa o‗quvchida aniqlik va diqqatning yaxshiroq rivojlanishiga, shuningdek, grammatik savodxonlikning 

oshishiga zamin bo‗ladi. 

Integratsiyalashgan darslarda xatolar ustida ishlashni qanday qilib to‗g‗ri tashkil etish mumkin? 

Talabalar o‗z xatolari ustida ishlashining quyidagi samarali yo‗llari mavjud: 

 diqqatni o‗z xatolariga to‗la qaratish; 

 yo‗l qo‗yilgan xatolarni taqqoslash; 

 uning sabablarini aniqlash; 

 xatolarni to‗g‗rilashning umumiy yo‗llarini belgilash; 

 xatolarni to‗g‗rilash, bilim va tanlab olingan analogik masalalarni yechish, vazifalarni bajarishda 

qo‗llash. 

Talabalarni qanday qilib o‗z xatolarining kelib chiqish sabablarini aniqlashga o‗rgatish mumkin? 

Tadqiqotlarning ko‗rsatishicha, o‗z xatolarini yaxshi aniqlay oluvchi talabalarda bu jarayon quyidagi 

tizimda kechadi: 

1. Masalani noto‗g‗ri yechimiga olib kelgan faoliyatni idrok etish. 

2. Masalani to‗g‗ri yechish faoliyatining etalon variantini idrok etish yoki topish. 

3. O‗z faoliyatini etalon bilan taqqoslash. 

4. O‗z faoliyatidagi kamchiliklarni aniqlash. 

Inson faoliyatining ko‗pgina ko‗rinish va shakllari mavjud bo‗lib, ularning genetik jihatdan 

boshlang‗ich asosini kasbiy faoliyati tashkil etadi. Uning tarixiy rivojlanishi natijasida boshqa faoliyat 

turlari, masalan, o‗yin, o‗quv, ilmiy izlanish kabilar kelib chiqqan. Talabalarning o‗quv darslarini kompyuter 

yordamida tashkil etish bu faoliyatning samarali natija berishiga imkon yaratadi. Shuningdek, ta‘limni 

kompyuterlashtirish uzluksiz ta‘lim tizimini, qolaversa, jamiyatni axborotlashtirishning negizini tashkil etadi. 

O‗quv jarayoniga yangi axborot texnologiyalariga ega bo‗lgan texnik vositalarning kiritilishi o‗ziga 

xos informatsion muhitni shakllantirmoqda. Amaliyotda bu jarayon tartibsiz xarakterga ega bo‗lib, bu o‗quv 

jarayoniga salbiy ta‘sir ko‗rsatishi mumkin. Shuning uchun kompyuter va axborot muhitini, shaxsni 

rivojlantirishda salbiy va ijobiy ta‘sir etish effektlarini aniq tasavvur qilish bilan birgalikda har xil yoshdagi 

o‗quvchilar uchun kompyuterli o‗qitish dasturlarini yaratish va joriy etishda ularni hisobga olish lozim. 

Yog‗och materiallarga ishlov berish jarayonida uning qanday stanoklarda ishlanishini, yog‗ochga 

ishlov beradigan tokarlik stanogining ishlash tamoyillarini kompyuterlarda aniq rejalashtirishni amalga 

oshirish oson kechadi. Bu jarayon iqtisodiy jihatdan o‗quvchilarda vaqtning tejalishiga olib keladi.  

Kompyuterli o‗qitishning afzalliklari juda ko‗p bo‗lib. Bular:  

 talabalarda ma‘lum malakalarni shakllantirish vaqti qisqaradi;  

 mashq qilinadigan topshiriqlar soni oshadi;  

 talabalarning ishlash sur‘ati jadallashadi;  

 talabalar dars mashg‗ulotida ―Materialshunoslik‖ fanini chuqurroq o‗rganadi;  

 kompyuter tomonidan faol boshqarishni talab qilinishi natijasida o‗quvchi ta‘lim subyektiga 

aylanadi;  

 talabalarga kuzatish, mushohada qilish qiyin bo‗lgan jarayonlarni modellashtirish va bevosita 

namoyish qilish imkoniyati hosil bo‗ladi; 

 kommunikatsiya vositalaridan foydalangan holda uzoqdagi manbalar bilan ta‘minlash imkoniyati 

hosil bo‗ladi;  

 kompyuterlar aqliy mehnat qurolining maxsus mashinalari modellashtiruvchi qurilmalari sifatida 

belgilar tizimi, simvollarni manipulyatsiyalash, axborotni qayta ishlashni avtomatlashtirish yo‗llari bilan 

mehnatni yengillashtirish va takomillashtirishga xizmat qiladi. 

 atrof-muhitda kechayotgan voqea-jarayonlarni baholay olish tajribasiga ega bo‗lish; 

 hayotda yuz berayotgan jarayonlarni o‗zaro uzviy hamda yaxlit holatda tahlil qila olish; 

 o‗z imkoniyatlari darajasida insonlar mehnatini yengillashtirish mumkin bo‗lgan buyumlar, 

jihozlar va moslamalarni tayyorlashga o‗rgatib borishni ko‗zda tutadi. 

Bu boradagi vazifalarni amalga oshirishda muhim o‗rin tutuvchi mehnat ta‘limi fanini integratsiyalab 

o‗qitishning ahamiyati quyidagi holatlar bilan tavsiflanadi: 

 fizika faniga o‗quv yuklamasining yetarli darajada ajratilmaganligi (haftasiga 1-2 soat); 

 o‗sib kelayotgan yoshlarda mehnat va kasb-hunar egallashga bo‗lgan ehtiyojni tarbiyalash; 

 xalqimizning hunarmandchilik, me‘morchilik, zardo‗zlik va boshqa ko‗plab sohalardagi mavjud 

an‘analarini yoshlarga o‗rgatish hamda ular imkoniyatini ishga solgan holda yanada boyitish; 

 mehnat tarbiyasi orqali o‗sib kelayotgan yoshlarda umuminsoniy qadriyatlarni tarkib toptirish; 

 kasbiy faoliyat jarayonida ijodkorlik, mustaqil fikrlash, badiiy did kabi yuksak sifatlarning 

tarbiyalanishi. 

Xulosa. Integratsiyalashgan o‗qish natijalari talabalarning ijodiy fikrlashlarida namoyon bo‗ladi. U 

o‗quv bilish faoliyatini nafaqat jadallashtirish, tizimlashtirish va optimallashtirishga balki turli soha 

madaniyatini ham egallashga imkon beradi. Shuning uchun ham, hozirgi zamon ta‘lim muassasalarida 

integratsiya juda dolzarb va zarurdir. 

Kundalik hayotda, tevarak-atrofda yuz berayotgan tabiiy xodisalarda, fan va texnika, ishlab chiqarish, 

maishiy xizmatning barcha jabhasida integrallanmagan faoliyat jarayonini tasavvur qilish qiyin. 

Demak, integratsiya hayotiy ehtiyoj bo‗lib, bu jarayonsiz talabalarning ilmiy dunyoqarashi, fan va 

texnika, ishlab chiqarish va maishiy xizmat ko‗rsatish sohalari rivojlanmaydi. 

